
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՍԵՊՏԵՄԲԵՐԻ 11-Ի ԹԻՎ 1514-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 	
1. Ընթացիկ իրավիճակը և իրավական ակտի ընդունման անհրաժեշտությունը

Աշխարհում կորոնավիրուսային հիվանդության (COVID-19) համաճարակային իրավիճակն առայսօր շարունակում է մնալ լարված՝ պայմանավորված շրջանառվող COVID-19-ի չորս նոր, անհանգստություն առաջացնող  շտամներով (VoC)՝ անգլիական, հարավաֆրիկյան, բրազիլիական, հնդկական: Նոր շտամների երկիր ներբերումը և հետագա տարածումը կանխելու նպատակով՝  Առողջապահության համաշխարահային կազմակերպությունը բոլոր երկրներին հորդորվում է չթուլացնել զգոնությունը և շարունակել կանխարգելիչ միջոցառումների իրականացումը՝ վարակի տարածման ռիսկը նվազեցնելու համար։
[bookmark: _GoBack]Հայաստանի Հանրապետությունում կորոնավիրուսային հիվանդության (COVID-19) համաճարակային իրավիճակն այս պահի դրությամբ կայուն է, վերջին 14 օրվա ընթացքում  նկատվում է հիվանդացության մակարդակի նվազում, իսկ թեստերի դրական արդյունքների մասնաբաժինը կազմում է 3.6%, որն ըստ Եվրամիության չափանիշների գտնվում է «դեղին գոտում»։ Այս պայմաններում խիստ կարևոր է պահպանել առկա կայուն իրավիճակը և թույլ չտալ աշխարհում շրջանառվող նոր ենթատեսակների ներթափանցումը Հայաստանի Հանրապետություն, ինչը կարող է բերել հիվանդացության կտրուկ աճի։
Կորոնավիրուսային հիվանդության (COVID-19) համավարակի կանխարգելման գործընթացում առանցքային դեր ունի պատվաստանյութի կիրառումը: Կորոնավիրուսային հիվանդության (COVID-19) դեմ առկա բոլոր պատվաստանյութերը 100 տոկոսով կանխարգելում են հիվանդության ծանր, ծայրահեղ ծանր ձևերը և մահվան դեպքերը, կրճատում են հոսպիտալացումն ու նվազեցնում առողջապահական համակարգի բեռը: 
Ներկայում ամբողջ աշխարում իրականացվում են Կորոնավիրուսային հիվանդության (COVID-19)  դեմ պատվաստումներ:  Մի շարք երկրներ մուտքի համար պահանջում են կորոնավիրուսային հիվանդության (COVID-19)  դեմ պատվաստված լինելու փաստը հավաստող փաստաթուղթ՝ պատվաստման  սերտիֆիկատ:


2. Առաջարկվող կագավորումների բնույթը
	
Ներկայացվող նախագծով առաջարկվում է Հայաստանի Հանրապետության ամբողջ տարածքում և պետական սահմանի անցման բոլոր կետերում 2020 թվականի սեպտեմբերի 11-ից մինչև 2021 թվականի հուլիսի 11-ը սահմանված  կարանտինը երկարաձգել մինչև 2021 թվականի դեկտեմբերի 20-ը ներառյալ:
Առաջարկվում է նաև Որոշման Հավելվածի 9-րդ կետից հանել «Սույն հավելվածի 3-րդ կետից բացառություն է արվում նաև օտարերկրյա պաշտոնական պատվիրակությունների անդամների համար՝ ՊՇՌ հետազոտության բացասական արդյունք (վերջին 72 ժամ վաղեմությամբ) կամ 2.1-ին կետով սահմանված պատվաստման սերտիֆիկատ ներկայացնելու դեպքում:» նախադասությունը, հաշվի առնելով, որ չունի կիրառելիություն, քանի որ օտարերկրյա պաշտոնական պատվիրակությունների անդամները նույնպես ներկայացնում են պահանջվող փաստաթղթերը, ինչպես նաև, վերջիններս նույնպես կարող են վարակակիր լինել, ուստի անհրաժեշտ է չնախատեսել նման բացառություն ելնելով բնակչության առողջության ապահովման և անձանց հավասարության սկզբունքից:
Միաժամանակ Որոշման հավելվածի 17-րդ կետն ուժը կորցրած է ճանաչվում՝ հաշվի առնելով  Պաշտպանության նախարարության  25.05.2021 թվականի թիվ ՊՆ/510/2799-2021 գրությամբ ներկայացված առաջարկությունը: 
Միաժամանակ, ներկայացվող նախագծով առաջարկվում է հստակեցում պատվաստումների ամբողջական կուրսի վերաբերյալ՝ հաշվի առնելով այն հանգամանքը, որ պատվաստանյութերի գլոբալ շուկայում առկա են ինչպես մեկ դեղաչափ, այնպես էլ՝ երկու դեղաչափ  սխեմայով կիրառվող պատվաստանյութեր:  
Համաճարակային իրավիճակի շարունակական դիտարկման արդյունքում Առողջապահության նախարարությունը կներկայացնի կանխարգելիչ միջոցառումների, սահմանափակումների մեղմացմանը կամ խստացմանն ուղղված որոշումներ։

3.   Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխության մասին

Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի սպասվում:   


4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Առողջապահության նախարարության և Առողջապահության նախարարության «Հիվանդությունների վերահսկման և կանխարգելման ազգային կենտրոն» ՊՈԱԿ-ի աշխատողների կողմից: 

5. Ակնկալվող արդյունքը
Նախագծի ընդունմամբ ակնկալվում է ՀՀ տարածքում սահմանված կարանտինը երկարաձգել մինչև 2021 թվականի դեկտեմբերի 20-ը ներառյալ, որի արդյունքում ակնկալվում է պահպանել ստեղծված կայուն իրավիճակը։ 






